
Kommunimut pilersaarummut tapiliussaq sunaava? 
 
Kommunimut pilersaarummut tapiliussaq tassaavoq ingerlaavartumik suliarineqartartoq, taamaattumik 
Kommunalbestyrelse Pilersaarusiornermut inatsit naapertorlugu (Pilersaarusiorneq aamma nunaminertat 
atorneqartarnerat pillugit Inatsisartut inatsisissaat nr. 17, 17. november 2010-imeersoq) kommunimut 
pilersaarutip pisariaqartutigut nutarterneqartarnissaanut pisussaavoq. Pilersaarummut tapiliussamut 
attuumassutilimmik pilersaarummi allannguuteqartoqartillugu imaluunniit  ilanngussisoqartoqartillugu 
ingerlaavartumik nutarterisoqartarpoq. 

Kommunalbestyrelse kommunimut pilersaarummut tapiliussamik nunaminertamik atuinissamut 
sanaartukkanullu tunngasunik aalajangersagartalimmik taamaalilluni sukkulluunniit suliaqarsinnaatitaavoq. 
Taamaattorli taakku saniatigut Kommunalbestyrelse sukumiisumik aalajangersagartalimmik kommunimut 
pilersaarummut tapiliussaliussalluni pisussaavoq: 

 Nuna tamakkerlugu pilersaarusiornerup kommunillu pilersaarusiornerata piviusunngortinnissaanut 
qulakkeerinninnissaq pisariaqaraangat. 

 Sanaartugassanik imaluunniit sulianut annerusunut pingaaruteqartunulluunniit nunaminertamik 
atugassiinnginnermi. 

 Sanaartukkanik anginerusunik pingaaruteqarnerusunilluunniit ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat aamma 
maleruaqqusanut tunngasut. 

 Nassuiaatitaani kommunimut pilersaarummut tapiliussami siunertat anguniakkallu aamma pissutsit 
immikkoortup iluani eqqaanilu pioreersut nassuiarneqarput. 

 Aalajangersagartaani pilersaarutip piviusunngortinnissaanut tunngatillugu aalajangersakkat 
malinneqatussat allassimapput. Aalajangersakkat aalajangersakkanut pingaarnernut sukumiisunullu 
avitaapput. Aalajangersakkat tamarmik inatsisinut pituttugaapput, taamaattorli pissutsini immikkut 
ittuni, aalajangersakkanit sukumiisunit immikkut akuersissummik tunniussisoqarsinnaavoq. 
Tamatuma saniatigut nunap assingi ilanngussat attuumassuteqartut aalajangersagartaaniipput.  

 

Tamanut saqqummiunneqarnera 

Kommunimut pilersaarummut tapiliussaq 18.10. 2017-miit atuutilersussatut tamanut 
nalunaarutigineqarpoq. 

 

Pilersaarut sumik takuneqarsinnaava 

Pilersaarut Nunatta Atuagaateqarfiani atuarsinnaavat, kommunip nittartagaani aaneqarsinnaavoq 
www.sermersooq.gl, kommunip innuttaasunik sullissivianut imaluunniit Sanarfinermut Avatangiisinullu 
Ingerlatsivimmut Imaneq 20, 3900 Nuuk saaffiginnillutit pissarsiarisinnaavat, oqarasuaat 36 74 00. 

http://www.sermersooq.gl/

 Fig. 1. 

Nuummi 
pilersaaruteqarfiusoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1 NASSUIAAT  

1.1 PILERSAARUTEQARFIUSOQ  

Immikkoortoq 2C3-1 Maliup eqqaani kangerliumarup eqqaaniittoq 4 ha.-it 
msisaannik annertussuseqarpoq. Immikkoortoq Iggiaani umiatsialivimmut, 
Qassuserfik Sorlaallu sinerlugit inissiaqarfimmut aamma Borgmester Anniitap 
Aqqusernganut aamma Pukuffimmmit Qeqertat tungaannut ikaartarfissamut 
killeqarfeqarpoq. 
 

1.2 SIUNERTAT TUNNGAVIILLU 

Inatsisartut inatsisaanni nr. 34, 9. decembari 2015-imeersumi, 2016-imi 
januaarip ulluisa aallaqqaataanni atuutilersoq, § 45 a naapertorlugu 
Kommunimut pilersaarummut tapiliussaq saqqummiunneqarpoq, taamaalilluni 
Kommunalbestyrelse siunnersuutissatut siunnersuusiaq tunngavigalugu ukiut 
marluk tikillugit sivisutigisumik nunaminertamik inniminniisinnaavoq aamma 
qinnuteqaateqartoq nunaminertamik inniminniineranik akueralugu 
nalunaarfigineqareerpat qinnuteqaateqartup nammineq 
aningaasartuutigisaanik kommunimut pilersaarummut 
tapiiussalioqartoqarsinnaavoq. 
Kommunimut pilersaarummut tapiliussaq manna Larsen & Co A/S-imi suliniut: 
Nuussuaq, Umiarsualiviup Qinngua´tungaa & Atortorissaarutit, Nuuk, 
Titartakkatut siunnersuusiaq 2015-imi novembarip ulluisa aallaqqaataaneersoq 
aamma nunaminertamik inniminniineq 2016-imi novembarip ulluisa 
aappaanneersoq aallaavigalugu suliarineqarpoq.  
 
Kommunimut pilersaarummut tapiliussami matumani naluttarfiup Maliup eqqani 
kangerliumarngup immap eqqqani avatangiisitut pilerinartutut aamma 
illoqarfimmi innuttaasunut sukisaarsartarfilerlugu timersornikkullu 
neqeroorutitalerlugu aamma inuusuttunut / peqatigiiffinnut kiisalu illoqarfimmik 
eqiterinikkut inissaaleqineq iluaqusiiffiginiarlugu inissialiortoqarsinnaanngorlugu 
/ inuusuttunut inissialiortoqarsinnaanngorlugu ineriartortinneqarnissaa 
siunertaavoq, Nuuk Illoqarfiit pingaarnersaat pillugu periaasissat takukkit. 
 
Kommunimut pilersaarummut tapiliussakkut immikkoortoq tamakkerluni 
sanaartorfigineqareeruni tamakkerluni ataatsimoortutut 
illoqarfinngorsarneqarsimasutut sissakkut umiarsualiviullu qinnguani 
kangerliumaneq sinerlugu pisuinnaat aqqusernginik atassuserneqarsimasutut 
isikkoqasaaq. Sissami pisuinnaat aqqutaat Nuussuarmi pisuinnaat 
aqqutaannut atasoq, naluttarfiup tunuani  Nuussuuup Uummataata tungaanut 
aamma avannamut Pinngortitaleriffiup Ilimmarfiullu tungaannut pisuinnaat 
aqqutaannut aqqusernannut atassuseqarsinnaasut. 
 
Tamakku saniatigut kommunimut pileraarummut tapiliussami naluttarfiup 
Maliup allineqarnissaa qulakkeerneqassaaq.  
 
Suliniut pissutsit siumut ilimageriinngisat pissutigalugit 
piviusunngortinneqanngitsuussagaluarpat nunaminertat kommunimut 
utertinneqassapput, taamaalilluni immikkoortoq siunertarineqartut malillugit 
ineriartortinneqarnissaa qulakkeerneqarniassammat. 

Kommunimut pilersaarummut tapiliussami siunertat: 
 
 Sissami pisuinnaat aqqutaat / umiarsualiviup qinngua immikkoortup 

aariaarisaa sukisaarsartarfittut assigiinngitsorpassuarnik 
misigisassartalerlugu atortulersorlugulu ilusilersorneqassasoq. 

 Sanaartorfinnut sisamanut agguataakkanik inissialiorfissanik 
inissinneqarnermikkut sissami pisuinnaat aqqutaannik / umiarsualiviup 
qinnguanik immikkoortumi illoqarfinngortitamik ataatsimoortumik  
pilersitsisumut ataqatigiissinneqarneratigut nunaminertanik 
atugassiisoqassasoq. 

 Naluttarfiup allineqarsinnaanissaa qulakkeerneqassasoq. 
 Puttasulersornissamut umiatsiaatillillu quiinik pilersitsisoqassasoq. 
 Meeqqeriviliornissamut, qasujaallisarfiliornissamut illumilluunniit 

sammisassaqartitsiviliornissamut sanaartorfissanik atugassiissalluni. 
 
1.3 PISSUTSIT PIOREERSUT 
Naluttarfik Malik 3000 m²-it missaannik annertussuseqartoq ullumikkut 
immikkoortumi illutuaavoq aamma immikkoortoq umiatsianut ikaanut 
assigisaannullu inaalitsivittut nassuiarneqarsinnaanngitsutut isikkoqarpoq, 
soorluttaaq naluttarfiup eqqaaniittut nunaminertat sanaartorfittut isikkoqarlutik 
ujaraaraqarfiusut. 
Naluttarfiup kitaa´tungaaniippoq pinnguartarfik 90-kkunni sanaajusimasoq.  
Pilersaaruteqarfiup avannaa´tungaa kangerliumarngup qinnguaniittoq 
nunaminertaavoq immigaq. 
 

 



2C3-1 NUUK   NASSUIAAT 

 
KOMMUNEQARFIK SERMERSOOQ  6  

 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

 

 
 
Killeqarfilersorneqarnera 
Avannamut kangimut immikkoortoq Pukuffimmit Qeqertat tungaanut 
ikaartarfissamut, avannamut Borgmester Anniitap Aqqutaanut, kimmut 
Nuussuaq sinerlugu inissianut kujammullu Iggiaani umiatsialivimmut 
killeqarfeqarpoq. 
 
 
 

  
Fig. 3. Maliup immikkoortullu tungaanut isikkivik 

 

Fig. 4. Immikkoortumit Ukkussissap tungaanut isikkivik 
 

 
Fig.5 . Immikkoortumit naluttarfiup tungaanut isikkivik  

1.4 PILERSAARUMMI PINGAARNERIT  

 

Atuineq 

Kommunimut pilersaarummut tapiliussami immikkoortoq qiterisaqarfittut 
aalajangersarneqarpoq Nuussuup illoqarfittaata ilaata naluttarfiup eqqaani 
Maliup eqqaani kangerliumarngup eqqaata immamut tunngasunik sunngiffimmi 
sammissaqartitsivittut, umiarsualiviup qinngulittut, meeqqerivittalittut aamma 
80-it angullugit amerlassusilinnik assigiinngitsunik amerlassusilinnik quleriinnik 
inissialiorfilittut pilerinartutut allineqarnissaa qulakkeerneqarpoq. Tamakku 
saniatigut naluttarfiup Maliup allineqarsinnaanera qulakkeerneqarpoq.  

 
 
Immikkuualuttut 
 
Immikkoortoq kommunimut pilersaarummut tapiliussami matumani figur 6-imi 
takutinneqartutut immikkuualuttunut sisamanut agguataagaavoq. 
 
 

 

 Fig. 6. Immkkoortoq 2C3-1-satut siunnersuut   

Fig. 7. 
Immikkuualuttoq A 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Immikkuualuttoq A 

Immikkuualuttoq A sissami pisuinnaat sukisaarsaatigalugu aqqutaannut 
umiarsualivimmilu saqisaartarfimmut illulianut nutaanut illuliaareeersunullu 
ataqatigiillutik immikkoortumi illoqarfittut isikkulinnik pitsaasunik 
pilersitsiffiusunut aamma Nuussuarmi pisuinnaat aqqutaareersunut attavinnut 
nutaanut atugassiissutigineqarpoq.  
Sissami pisuinnaat aqqutaat kujataa´tungaanit Iggiaani umiatsialivimmiit 
qaqqasunnap innaarsuani illernaasanngorlugu qaartitikkamit, tamassuma 
ilusaa assigiinngitsunik portussusilinnik innartanissimanera pissutigalugu, 
aallartippoq. Sissami pisuinnaat aqqutaat kangerliumaneq sinerlugu 
naluttarfiup silataatigut avannamut, maannakkut kangerliumanermi 
tasinngortaasannguamit sapusiap maannakkut ikaartartilittut isikkullip 
tungaanut ingerlavoq. Sissaq sinerlugu pisuinnaat aqqutaat qeqertaasatigut 
allilerneqassaaq aamma takisuunik issiavilersorneqassaaq, ujallut 
siaasarnissaannut atortulersorneqassaaq allanillu aamma 
atortulersorneqassalluni. 

Kangerliumarngup qinnguani pisuinnaat aqqutaat inissianut atanermigut 
umiarsualiviup qinngua illoqarfinngorsagaq talittarfittalik, umiatsianut 
angallassissutinut utaqqiisaasumik pituffittalik, umiatsiaaqqanik immamut 
aqqaanermut atortulik, aalisartunut umiatsiaararsortunut / qajartortartunut / 
umiatsiaaqqanillu tingerlaataannarsortartunut windsurferertartunut il.il. quitalik 
pilersinneqarpoq. 

Kussiami ikaartarfikkooriarluni pisuinnaat aqqutaat kangerliumarngup 
kangia´tungaani sissakkut pisortat suliffeqarfiutaannut / cafemut 
sammisassaqartitsivittalimmut, atortorissaarutitalimmik 
qasujaallisartarfittalimmut ingerlavoq. Kujammut pisuinnaat aqqutaat 
isikkivigissumi sanaartorfik quitalik saneqqullugu ingerlavaoq. 

Sissami pisuinnaat aqqutaat immineq sukisaarsartarfittut pigisaavoq nalilik, 
tassanilu illoqarfiup innutai arpassinnaapput, saqisaarusaarsinnaapput, 
rulleskøjtinik arpassinnaapput il.il., imaluunniit issiarusaaginnarsinnaapput 
silagissiorlutillu qasujaallisartulluunniit saneqquasut isiginnaarsinnaallugit.  

Sissami pisuinnaat aqquserngata Borgmester Anniitap Aqqusernata eqqaani 
kaajallagiamukartinneratigut avannamut Ilimmarfiup Pinngortitaleriffiullu 
tungaanut pisuinnaat aqqutaannut attaviliisoqassaaq. Sissami pisuinnaat 
aqqutaat naluttarfiup tunuanit kimmut sissaq sinerlugu Nuussuatoqqap 
Uummataanut toqqaannartumik pisuinnaat aqqutaareersumut 
attaviliisoqassaaq aamma pisuinnaat aqqutaat kujammut Iggiaata tungaanut 
toqqaannartumik ingerlatinneqarsinnaavoq. Ilanngussaq 2 takuuk 

Fig. 8 . Sissami pisuinnaat aqqutaata innaarsummi illernaasami suliarineqarnerata titartagartaa 
 

 

Fig. 9 Sissami pisuinnaat aqqutaata kusassarneqarnissaannut isummersuutissat  

Fig. 10.  Sissami pisuinnaat aqqutissaatut isummersuutissat 

 

Fig. 11.  Sapusiami pisuinnaat aqqutaata titartagartaa 

Fig. 13. Immikkuualuttoq 

Fig. 12. Umiatsiaatillit quissaattut sissamilu pisuinnaat aqqutaattut isumersuutissat  

 
 

 
 
Immikkuualuttoq B 

Immikkoortoq naluttarfiup allineqarnissaatut siunertamut taamaallaat 
atorneqassaaq. Ilanngussaq 2 takuuk. 
 

 
Fig. 14.  Immikkuualuttoq B 

Fig. 15.  
Immikkuualuttoq C 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

Immikkuualuttoq C 

Immikkuualuttoq inissianut siunertanut atorneqassaaq.  
Inissiat katillugit 80-it angullugit amerlassusillit assigiinngitsunik angissusillit 
illunut immikkoortunut sisamanut agguataakkat portunerpaaffimmikkullu 
arfinilinnik quleriillit sananeqarsinnaapput – Ilanngussaq 2 naapertorlugu.  
Isaarissani inissianik, namminersorluni inuussutissarsiuteqarfinnik, peqatigiiffiit 
inaataannik assigisaannillu aaqqissuussinerni illut umiarsualiviullu 
qinngua/kangerliumaneq imminut ataqatigiilissapput aammalu ulloq unnuarlu 
inuusoqarnissaa qulakkeerlugu, soorluttaaq illut umiarsualiviup qinngua´tungaa 
illoqarfittut eqqaanartileraat. 
Inissiat, namminersorluni inuussutissarsiuteqarfiit aamma / imaluunniit 
peqatigiiffiit isaarissani nunamut toqqaannartumut, immaqa umiarsualiviup 
qinngua´tungaani tummarfinnit ataatsimit marlunnilluunniit qaffasinnerusumi  
affarmik nammineq pigisatut aneerasaartarfiliinikkut, anisarfeqassapput.  
Kangerliumarngup qinngua´tungaata immerneqarnissaa 
naatsorsuutigineqassaaq aamma kussiat kangerliumanermut 
kuutsitsisarnissaat qulakkeerneqassaaq. Kussiat qulaallugit ikaartarfeqassaaq, 
taamaalilluni sissami pisuinnaat aqqutaat kangerliumarngup sissaa sinerlugu 
ingerlaniassammat. 
 
 
 
 
 

 
Fig. 16. Titartagaq 

Fig. 17. Inissiat Umiarsualiviullu qinnguaa´tungaata titartarneqarnerat 
 

 

 
Fig. 18. Umiarsualivimmi saqisaartarfiup assitaa 

 
 

 

 
 
Fig. 19. Inissiat Umiarsualiviullu qinnguaa´tungaata titartarneqarnerat 

  Fig. 20. Umiarsualiviup qinngua´tungissaatut isummersuutissat 

 

  
Fig. 21. Inissiassatut isummersuutissat 

Fig. 22.  

Immikkuualuttoq D  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Immikkuualuttoq D:   

Sanaartorfik atugassiissutigineqartoq immikkuualuttumi pisortat 
suliffeqarfiutaannik soorlu fritidsklubbimik/ inuusuttut klubbiannik 
qasujaallisartarfimmillunniit – imaluunniit sammisassanik tamanik pilimmik 
illumik sammisassaqartitsivimmik sananissanut immikkuualuttoq 
atorneqassaaq. Ilanngussaq 2 takuuk 

Illut umiarsualiviup qinngua´tungaata / kangerliumarngup tungaanut 
sammissapput sissamilu pisuinnaat aqqutaata pissusissamisoortumik 
ilagissavaat, soorlu silami sammisassat illumi ataatsimoortinneqarnerisigut.  
 
 

   
                                                                                                            Fig. 23. Isummersuutissat  

 
 
 

 
   Fig. 24. Illutut sammisassaqartitsivissatut 

isummersuutissaq 
 

Aqqusinertigut angallanneq 

Sissami pisuinnaat aqqutaat 

Meterinik pingasunik silissusilerlugu suliarineqassaaq: meterit marluk missaat 
qalliuserlugit aamma illuttut 0,5 meterisut silitsigisumik sinaakkuserlugu  

Pisuinnaat aqqutaat pullertitut isikkulinnik assigisaannillu 
qulleqartinneqassaaq. 

Aqquserngit 
Sarfaarsunnit asfatilimmik qullilersukkamillu immikkoortumut aqqusineqassaaq. 

Sarfarsuit biilinik inissiisarfimmut killeqarput aamma umiarsualiviup nutaap 
tungaanut kaajallagiap tungaanut assiaqutaqarpoq. 

Biilinik inissisarfiit 

Illuliortiternerni biilinut inissiisarfiit tullinnguuttut makku sananeqassapput: 

Inissiamut ataatsimut ˃ 50 m²-nit anginerusumut inissiisarfik ataaseq 

Inissianut ≤ 50 m²-nit mikinerusumut inissiisarfik affaq 

Inissianut tallimanut ≤ 50 m²-nit mikinerusunut inuusuttunut inissianut 
inissiisarfik ataaseq 

Pisortat suliffeqarfiutaannut / namminersorluni inuussutissarsiuteqarfimmut 50 
m²-isumut inissiisarfik ataaseq 

Biilinut inissiivinni biilinut innaallagissamik ingerlatilinnut immiissutissanut 
ikkussinissamut inissaqartitsisoqassaaq. 
 

1.5 PILERSAARUMMUT ALLAMUT SANILLIULLUGU INISSISIMANERA  

1.5.1 Nuna tamakkerlugu pilersaarusiorneq  

Pilersaarummut tapiliussaq nuna tamakkerlugu pilersaarusiornermut 
naapertuuppoq. 

1.5.2 Kommunimut pilersaarut 

Kommunimut pilersaarut 2028 immikkoortup ilaa naapertorlugu immikkoortoq 
immikkuualuttup 2D2-ip ilagaa aamma sukisaarssartarfittut aammalu 
Nuussuarmi naluttarfittut atugassiissutigineqarluni. Ilanngussaq 1 
naapertorlugu immikkoortoq killeqarfilersorneqassaaq aammalu kommunimut 
pilersaarummut tapiliussamut matumunnga allanngortinneqarluni. 

1.5.3 Qanganitsat 

Immikkoortumi qanganisaqarneranik Kommuneqarfik Sermersuumi 
ilisimasaqartoqanngilaq. Immikkoortumi nunamik suliaqarnerit 
Eqqissisimatitsisarneq aamma allatigut kulturikkut eriagisassanik kulturikkut 
kingornussatut illersuineq pillugu Inatsisartut Inatsisaat nr. 11, 19. maj 
2010-meersumi aalajangersarneqarpoq. 

1.5.4 Avatangiisit 

Assaanermi immiinermilu immikkoortoq mingutsinneqarsimasoq 
paasineqaraluarpat Kommuneqarfik Sermersuumi Sanarfinermut 
Avatangiisinullu aamma Piujuartitsinermut immikkoortortaqarfimmut 
ingerlaannaq ilisimatitsisoqassaaq.  

Eqqakkanik avatangiisinut navinaatilinnik, soorlu issumik uuliamik 
mingutsinneqarsimasumik, kommunimi eqqagassalerineq pillugu malittarissat 
aamma suliassaqarfik pillugu inatsisit atuuttut naapertorlugit 
suujunnaarsitsisoqassaaq. 

1.5.5 Teknikkikkut pilersuinerit 

Illuliat nutaat pisortat innaallagissamut, imermut, kiassanermut 
attaveqaataannut kuuffissuaataannullu attavilerneqassapput. 

Innaallagissamik, imermik, kissamik pilersuutit aqqutaat kuuffissuillu nunap 
iluatigoortinneqassapput. 

Immikkoortumi pisortat teknikkimut atortulersuutaannik soorlu 
transformaatoriisivinnik sumiiffimmi najukkamik pilersuisussamik 
inissiisoqarsinnaavoq. Nukissiorfiit siunersiorlugit inissiisoqassaaq. 

http://inatsisit.gl/lov?rid=%7bA8872163-73B9-4A97-91DF-872C10E4F15D%7d
http://inatsisit.gl/lov?rid=%7bA8872163-73B9-4A97-91DF-872C10E4F15D%7d
http://inatsisit.gl/lov?rid=%7bA8872163-73B9-4A97-91DF-872C10E4F15D%7d

Immikkoortumi pisortat teknikkimut atortulersuutaannik soorlu 
transformaatoriisivinnik sumiiffimmi najukkamik pilersuisussamik 
inissiisoqarsinnaavoq. Nukissiorfiit siunersiorlugit inissiisoqassaaq. 

Kiassarneq 
Immikkoortup kiassarneqarnissaa Nukissiorfiit malittarisassaataat 
naapertorlugit aalajangersarneqassaaq. 

Kuuffissualersorneq 
Illut imikoq pillugu iliuusissartut pilersaarut naapertorlugu pisortat 
kuuffissuaataannut attavilerneqassapput. 

Nunap qaavata ernga, tassunga ilanngullu illut qaavisa erngat, kuuffissuakkut 
kuutsinneqassanngilaq, kussiamut kuutsinneqassaaq, kisianni immikkoortup 
ilaani illunut allanut, aqqusineeqqanut, aqqusinernut nunaminertanullu 
sanaartorfigineqanngitsunut akornutaanngitsumik kuutsinneqassaaq. 

Eqqagassalerineq  
Immikkoortup ilaa Kommuneqarfik Sermersuumi eqqagassalerineq pillugu 
malittarisassat sukkulluunniit atuuttut naapertorlugit pissaaq. 

Immikkoortup ilaani 1C32-mi eqqakkanik inaalisimatitsinermut tunngasunik 
illup titartarneqarnerata ilaatut imaluunniit illumut qanittumut atatillugu 
ungalullugu aaqqiisoqassaaq. 

Aputaajaasarnerit aputinillu assartuisarnerit  
Immikkoortup ilaanik eqiterineq soorunami niffat ikilissutigissavaat. 
Illoqarfimmili illoqannginnersami nunaminertamik ukiup ingerlanerani 
niffaasivimmik pinnguarnermi, assersuutigalugu kælkinik sisooraarfittut, 
atorneqarsinnaasunngorlugu taamaalillugulu ukioq naallugu silami 
sammisassanut ilanngunneqartumik atugassiisoqassaaq. 

Immikkoortup ilaani nunaminertanik atuisussaatitaasut, piginnittut 
peqatigiiffiatigut, aqquserngit, biilinut inissiisarfiit, pisuinnaat aqqutaat 
nunaminertallu sanaartorfigineqanngitsut aserfallatsaaliusuussapput. Tamanna 
pillugu piginnittut peqatigiiffiat nammineq malittarisassiorsinnaavoq. 
Kommuneqarfik Sermersooq isumaqatigiissuteqarfigereerlugu aputit 
kangerlummut kuisarlugit assartorneqassapput, ”Sukkulaatiliorfiup” eqqaatigut 
imaluunniit umiarsualivimmi talittarfikkut. 

1.5.6 Pilersaarutinik atorunnaarsitsinerit 

Kommunimut pilersaarummut tapiliussaq manna atorlugu Kommunimut 
pilersaarummut tapiliussaq 2D2-2, Nuussuarmi Naluttarfik, 
atorunnaarsinneqarpoq aammalu pilersaarummik matuminnga 
taarserneqarluni. 

1.5.7 Tamanut saqqummiussineq 

Kommunimut pilersaarummut tapiliussaq sapaatit akunnerini arfineq pingasuni 
piffissami 20.06.2017-imiit 15.08.2017-imut tamanut 
tusarniaassutigineqarnikuuvoq.  

Immikkoortumi 1.4 Aqqusernertigut angallannermi immikkoortumilu 3 
Aqqusernit aqqusineeqqallu, imm. 11-mi oqaaseqaatit tulliuttut  
ilanngunneqassapput: Biilinut inissiivinni biilinut innaallagissamik ingerlatilinnut  

immiissutissanut ikkussinissamut inissaqartitsisoqassaaq. Saniatigut 
tusarniaanerup kingorna kommunimut pilersaarummut tapiliussaq 
oqaasertaatigut annikitsumik aaqqissornikuuvoq.  Saniatigut tusarniaanerup 
kingorna kommunimut pilersaarummut tapiliussaq oqaasertaatigut annikitsumik 
aaqqissornikuuvoq.  

 
1.6 PILERSAARUMMUT TAPILIUSSAP INATSISITIGUT SUNNIUTAI 

1.6.1 Inatsisitigut inaarutaasumik sunniutit 
Kommunimut pilersaarutip piviusunngortinneqarnissaanut, tassunga 
ilanngullugu nunaminertanik atugassiinerni, kommunalbestyrelsimit 
sulissutigineqassaaq (Pilersaarusiornermut inatsimmi § 29). 
 
Kommunalbestyrelsimit kommunimut pilersaarummut tapiliussaq 
inaarutaasumik akuersissutigineqarpat tamanullu saqqummiunneqarluni, taava 
nunaminertat, illut atortullu kommunimut pilersaarummut tapiliussatut 
siunnersuummi ilaatinneqartut taamaallaat atorneqarsinnaapput imaluunniit 
sanaartorfigineqarsinnaapput kommunimut pilersaarummut tapiliussami 
aalajangersakkat naapertorlugit (Pilersaarusiornermut inatsimmi § 30). 

Immikkut pisoqartillugu malinninnginnerit annikitsut immikkut ittumik 
akuersissutigineqarsinnaapput. Malinninnginnerilli annerusut pitillugit tamanna 
nutaamik kommunimut pilersaarummut tapiliussamik pisariaqartitsissaaq 
(Pilersaarummut inatsimmi § 50). 
Nunaminertanik, illunik atortunillu malittarisassat malillugit atuineq 
ingerlatiinnarneqarsinnaavoq. Akerlianik assersuutigalugu allatut atuineq  
imaluunniit nutaamik sanaartugaq kommunimut pilersaarummut tapiliussamut 
unioqqutitsisumik pisinnaanngilaq.  
 
Kommunimut pilersaarummut tapiliussami imminermi nunaminertat, illut 
atortullu ilaatinneqartut imaanngilaq pinngitsoorani pilersinneqassasut.

2 AALAJANGERSAKKAT 

Matumuuna ”Pilersaarusiortarneq nunaminertanillu atuinerit pillugit Inatsisartut inatsisaat nr. 17, 
17. novembari 2010-meersoq” (Pilersaarusiornermut inatsit) aamma kingusinnerusukkut 
allannguutit naapertorlugit Kommunalbestyrelsip aalajangersakkat tullinnguuttut makku 
aalajangersarpai. 

Aalajangersakkat aalajangersakkanut pingaarnernut aalajangersakkanullu sukumiisunut 
avitaapput. 

Aalajangersakkat tamarmik inatsisitigut pituttuisuupput, taamaattorli immikkut ittumik pisoqartillugu 
aalajangersakkanit sukumiisunit immikkut ittumik akuersissuteqartoqarsinnaavoq. 
Aalajangersakkat pingaarnerit pilersaarummi tunngavinnik imaqarput taamaattumillu 
aalajangersakkanit taakkuninnga immikkut ittunik akuersissuteqartoqarsinnaanngilaq.  

 
 

AALAJANGERSAKKAT PINGAARNERIT  

Immikkoortup killeqarfilersorneqarnera  

1. Siunertat  

Qiterisaqarfik pillugu siunertat 
2. Atuineq 

Inissianut, pisortat allaffeqarfiinut, meeqqerivinnut sukisaarsartarfittullu siunertanut 

3. Illuliat / sanaartukkat 

Arfinilinnik quleriit tikillugit portutigisunik illuliortoqarsinnaavoq 

4. Inissaqassuseq 

Kommunimut pilersaarummut tapiliussaq manna naapertorlugu immikkoortoq tamakkerluni 
sanaartorfigineqareerpat sinneruttunik inissaarutissaaq. 

5. Erigarisariaqartut   

- 

6. Nunaminertat piumasaqaatitaqarfiusut  

Mittarfiup eqqaani nunaminertat piumasaqaatitaqarfiusut aalajangersaaffigineqarput, tassa 
mittarfittaviani nunaminertat manissut mikkiartortarfiit tingiartortarfiillu. Immikkoortoq 
nunaminertami manissumi akornuteqanngitsumiippoq tamaanilu atortulersuutit illullu 127,5-imit 
aamma aqquserngit 121,5-imit portunerniissanngillat. 

7. Aqqusinertigut angallanneq teknikkikkullu pilersuinerit 

Immikkoortoq Sarfarsuarnit aqqusineqassaaq aamma pisuinnaat aqqutaat Iggiaanut atassaaq. 

8. Illoqarfimmik nutarterineq 

- 

9. Immikkoortukkkuutaat 

- 

AALAJANGERSAKKAT SUKUMIISUT 

1. Illuliat inissinneqarnerat  

Imm. 1 Illut nunap assingani ilanngussami 2-mi takutinneqartutut taamaallaat inissinneqassapput 

2. Illuliat silataasa isikkui  

Immikkuualuttoq A 

Illuliat: 

Imm. 1: Illut/ umiatsiaatillit quii ilanngussami 2-mi takutinneqartutut sanaartorfinni: nr. 1, 2 aamma 
8, 8 7x15 meterinngorlugit sananeqarsinnaapput.  

Imm. 2: Umiatsiaararsortut quii qaliaqanngitsutut isui kangerliumarngup tungaanut sammitillugit 
silataallu imminnut atatillugit sananeqassapput. 

Qaliat qaavi: 

Imm. 3: Qaliat qaavi assigiimmik sivinganillit qernertunillu qalissiartallit. Uingassusiat: 15º - 35º 
gradit, qaliat qaavi atorneqassanngillat. 

Illut silataat: 

Imm. 4: Illut silataat qisunnik qernertunik, aappaluttunik orsuummilluunniit qalipannikunik 
qalliuserneqassapput. 

 

Immikkuualuttoq B 

Imm. 5: Immikkoortup ilaa naluttarfiup allineqarnissaanut taamaallaat atorneqaassaaq. 

Alliliinissamik suliniut Kommuneqarfik Sermersuumit akuerineqassaaq. 

 

Immikkuualuttoq C 

Illut: 
Immikkoortoq inissianut siunertanut atorneqassaaq.  
Imm. 6: Inissiat / inuusuttunut inissiat 80-it angullugit amerlassusillit illunut immikkoortunut 
sisamanut agguataarlugit arfinilinnik quleriit angullugit portussusillit sananeqarsinnaapput – 
qulerinni allerni isariaqassaaq. 
Imm. 7: Isaariaq inissianut qiterisaqarfittulluunniit siunertatut aaqqissuunneqarsinnaavoq. 
Imm. 8: Inissiat Borgmester Anniitap Aqqusernata qeqqanit 40 meterinit qaninnermiissanngillat. 
Imm. 9: Sanaatorfissat nr. 3, 4, 5 aamma 6: 24x18 meteriupput 
Imm. 10: Illut qutsernerpaaffissaat kote 33. 
 
Qaliat qaavi: 
Imm. 11: Qaliat qaavi qernertunik qalissialerlugit saviminernilluunniit pladenik qernertunik 
qalliuserlugit suliarineqassapput. 
Imm. 12: Seqinaasit inissinneqassagaluarunik eqqaamiunut inngianassanngillat aamma illup 
ilusaanut ilanngunneqassapput. 
 

Illut silataat: 
Imm. 13: Illut qisunnit, igalaaminertalinnik, pladenillu sanaajusinnaapput.  
Imm. 14: Illut silataat inngianartuussanngillat. 

Imm. 15: Inaarutaasumik illut silatissaat Kommuneqarfik Sermersuumit akuerineqassapput. 

 

Immikkuualuttoq D 

Illuliat: 
Imm. 16: Sanaartorfimmi 7-imi illuliortoqarsinnaavoq (ilanngussaq 2 takuuk) 
Imm. 17:: Sanaartorfik 7, 20x60 meteriuvoq sissami pisuinnaat aqqutaata qulaani 
aniinganermiissinnaasoq, ilanngussaq 2 takuuk. 
Imm. 18: Nunaminertaq illuliorfigineqartoq annerpaamik 1200 m²-iussaaq 
Imm. 19: Illut marlunnik quleriingorlugit init alliit ilaat atorlugit, nunap tamanna ajornartinngippagu, 
sananeqarsinnaapput.  
Imm. 20: Illuliat portunerpaaffissaat kote 25-iuvoq. 
Qaliat qaavi:  
Imm. 21: Qaliat qaavi qernertunik qalissialerlugit imaluunniit saviminernik pladenik qernertunik 
qallerlugit suliarineqarsinnaapput.  
Imm. 22: Seqinaasit inissinneqassagaluarunik eqqaamiunut inngianassanngillat aamma illup 
ilusaanut ilanngunneqassapput. 
Imm. 23: Qaliat qaavi teknikkikut atortulersuuteqarnerisa soorlu silaannarissarfinnik assigisaannillu 
peqarnerata saniatigut allanut atorneqassanngillat. 
Illut silataat: 
Imm. 24: Illut qisunnit, igalaaminertalinnik, pladenillu sanaajusinnaapput 
Imm. 25: Inaarutaasumik illut silatissaat Kommuneqarfik Sermersuumit akuerineqassapput. 

3. Aqquserngit pisuinnaallut aqqutaat 

Aqquserngit: 
Imm. 1:  Sanaartorfiit Sarfaarunni isaarissamut aqqusinioreersumit aqqusineqassapput  
Imm. 2: Aqquserngit najukkami aqqusinertut marloqiusatut biilinut inissiisarfimmi isoqartutut 
suliarinqassapput.  
Imm. 3: Umiarsualiviup nutaap tungaanut kaajallagissap nutaap eqqaani anillaffissaq 
matuneqassaq. 
Imm. 4: Aqquserngit qullilersorneqassapput. 
Pisuinnaat aqqutaat: 

Imm. 5: Sissami pisuinnaat aqqutaat immikkuualuttumi A-mi 3 meterisut silissusilerlugu aamma 
taakkunani 2 meterit asflatimik, fliserinik assigisaannillu qallerlugit suliarineqassapput. 

Imm. 6: Sissami pisuinnaat aqqutaat umiaatsiaararsortut quuisa tungaanut ingerlavoq 

Imm. 7: Sissami pisuinnaat aqqutaannit pisuinnaat aqqutaareersumut attaviliisoqassaaq, 
ilanngussaq 2 takuuk. 

Imm. 8: Aqquserngit qullilersorneqassapput. 

Biilinik inissiisarfiit: 

Imm. 9: Ilanngussaq 2-mi takutinnqartuni biilinut inissiisarfiliortoqassaaq. 

Imm. 10: Nutaanik illuliornerni biilinik inissiisarfinnik tullinnguuttunik makkuninnga sanasoqassaq: 

Inissiamut ataatsimut ˃ 50 m²-nit anginerusumut inissiisarfik ataaseq 

Inissiamut ≤ 50 m²-nit mikinerusumut inissiisarfik affaq 

Inissianut tallimanut ≤ 50 m²-nit mikinerusunut inuussutunullu inissanut inissiisarfik ataaseq 

Pisortat suliffeqarfiutaannut / namminersorluni inuussutissarsiuteqarfimmut 50 m²-isumut 

inissiisarfik ataaseq. 

Imm. 11: Biilinut inissiivinni biilinut innaallagissamik ingerlatilinnut immiissutissanut ikkussinissamut 
inissaqartitsisoqassaaq. 

4. Nunaminertat sanaartorfigineqanngitsut sunngiffimmilu atortut  

Imm. 1: Immikkuualuttumi A-mi sissami pisuinnaat aqqutaannut atasumik tumeeqqiortoqarlunilu 
usingiartarfiliortoqassaaq. 

Imm. 2: Naluttarfiup Maliup sioraani pisuinnaat aqqutaata ilaatut taserngortamut sapusiakkut 
ikaartarfilertoqassaaq, ilanngussaq 2 takuuk. 
Imm. 3: Sissami pisuinnaat aqqutaanni takisuunik issiaveqassaaq, nerriveqarluni eqqaaveqarlunilu 
aamma sammisassaqartitsinernut pinnguarnernullu atortulersuisoqasaaq 
Imm. 4: Immikkuualuttumi C-mi illoreersunut immikkuualuttumi A-mik pisuinnaat aqqutaannik 
atassusiisumik uninngaartarfiliortoqasasaq. 

5. Teknikkikkut atortulersuutit  

Stk. 1: Illut nutaat pisortat innaallagissamut imermullu aqqutaataannut aamma kuuffissuaataannut 
attavilerneqassapput k. 
Stk. 2: Imikoq tamarmi aamma anartarfinnit imikoq kuuffissuakkut kuutsinneqartassapput. Nunap 
qaavata ernga imerlu kuuttoq kuuffissuakkkortinneqassanngillat kisianili qanittumi illunut, 
aqqusinernut, aqqusineeqqanut nunaminertanullu sanaartorfigineqanngitsunut aamma 
immikkoortup avannaani nunaminertanit imeq akornutaanngitsumik kangerliumanermut 
kuutsinneqassaaq 
Stk. 3: Pilersuinermut aqqutit tamarmik nunap iluatigoortinneqassapput. Ledninginik inuup allap 
allanngortiterisinnaanera ledninginik piginnittumut aningaasartuutaassanngilaq aamma tamanna 
ledninginik piginnittoq aatsaat siunersioqqaarlugu taassumalu innersuussutai malillugit pissaaq. 
Stk. 4: Kommuneqarfik Sermersooq aamma Nukissiorfiit siunersiorlugit transformatoorisivinnik 
inissiisoqassaaq, aamma tamakku illup timitaanut ilanngunneqassapput. 
Stk. 5: Eqqaaviit illup timitaaniissapput.  

6. Nunaminertat sanaartorfigineqanngitsut  

Imm. 1: Nunaminertat sanaartorfigineqanngitsut naasui qaaviluunniit illuliornerni, qaartiterinerni 
allatulluunniit suliaqarnerni innarlerneqartut ilusaattut ilerseqqinneqassapput. 

Imm. 2: Immikkuualuttuni A aamma D-mi sissami pisuinnaat aqqusiorniarluni nutaanillu 
illuliorniarluni naleqquttumik inissiiniarluni qaartiterisoqarnissaa naatsorsuutigineqassaaq. 

Imm. 3: Sanaartorfissat 5 aamma 6 aamma umiarsualiviup qinngua´tungaa pilersinniarlugit 
immiisoqarnissaa naatsorsuutigineqassaaq. 

Imm. 4: Nunagissaanerni sanaartorfigissaanernilu nuna sapinngisamik mianersunneqassaaq. 

Imm. 5: Nunagissaasoqareerpat avatangiiserisat illunut atortulersuutinulluunniit ilaatinneqanngitsut 
ilusaattut ilerseqqinneqassapput aamma immikkoortoq qaartiterinermi assartuinermiluunniit 
siammarsimasinnaasunik qaartiternerlukunik salinneqassaaq. 

Imm. 6: Atortussat sinneruttut soorlu qaartiternerlukut, issoq, ujaqqat assigisaallu kommunimi 
sulisunikisumaqatigiissuteqareernikkut inaalinneqassapput aamma tamakku Kommuneqarfik 
Sermersuumit pigineqassapput. 
Imm. 7: Kommuneqarfik Sermersooq isumaqatigissuteqarfigeeerlugu immikkuualuttumi 

inaalitsisoqarsinnaavoq aamma Kommuneqarfik Sermersooq akuersiteqqartinnagu allamut 
inaalitsisoqassanngilaq. 

Niffarsuit immikkoortumi ulluinnarni sulinernut akornutaassanngillat. Tamanna malinneqanngippat 
nunaminertamik atuisussaatitaasup akiligaanik Kommuneqarfik Sermersooq apummik allamut 
assartuisinnaatitaavoq. 

7. Erigasariallit -  

- 

8. Pinngortitami illersuinissamik soqutigisaqaqatigiit - 

- 

9. Nunalerinissamik soqutigisaqaqatigiit - 

- 

10. Atortulersuutit ataatsimoorussat - 

- 

11. Piginnittut peqatigiiffii 

Imm. 1: Immikkuuluattumi ataatsimut soqutigisanik isumaginnittussumik piginnittut 
peqatigiiffiliussapput. Peqatigiiffiup sumi najugaqarfeqarnini pillugu Kommuneqarfik Sermersooq 
ataavartumik ilisimatitassavaa. 
Imm. 2: Peqatigiiffik aqqusinernik, pisuinnaat aqqutaannik, biilinut inissiisarfinnik aamma 
nunaminertanik sanaatorfigineqanngisunik ingerlatsinernut aserfallatsaaliuinernullu (tassunga 
ilanngullugu ukiukkut aputaajaasarnerit) akisussaaffeqarpoq. 
Imm. 3: Immikkoortumi nunaminertamik atuisussaatitaasoq piginnittut peqatigiffiannut tassunga 
ilaasortaassaaq. 

12. Avatangiisinik mingutsitsinerni killissat - 

- 

13. Illut nukissiuutinik atuinikitsut  

Imm. 1: Illut nutaat nukissiuutinik atuinikitsututut sananeqarsinnaapput 

Ilisarnaatinut nassuiaatit
Signaturforklaring

 Ilanngussaq 1/ Bilag 1 

Immikkoortoq 2C3-1  / Delområde 2C3-1
  Uuttuut 1:5000 / Mål 1:5000

A4

0 m 80 m 120m 160m 200m

KOMMUNEQARFIK SERMERSOOQ
mut Avatangiisinullu Ingerlatsivik

Forvaltning for Anlæg og Miljø

Kommunimut pilersaarummut tapiliussaq 2C3-1
Kommuneplantillæg 2C3-1

2C3-1

2D2

2B2-3

3E2

3C7

3E4

3B1
3E12A4

2D3

2D4

2C1

2A2

2A3

2A1

3C2

Borgmester Anniitap Aqquserna

Peter Thorup
Høeghip Aqqutaa

Sarfaarsuit

Nuu
ss

ua
q

N
uu

ss
ua

q

So
rla

at

M
an

gu
ar

aq

Immikkoortut, pitsutsillu piviusut / Nyt delområde og eksisterende forhold



P

P

P

P

Ø

1:1,5

1:1,5

1:1,5

3:1

1:3

x

x

x

x

x

x

x
10

0

Immikkoortoq / Delområde 

Immikkuualuttup taagutaa
/ Detailområde navn

Ilisarnaatinut nassuiaatit
Signaturforklaring

Sanaartor ssat / Byggefelt 

Immikkuualuttoq / Detailområde

Grænse for opfyld

Biilinut inissiivik / Parkering

Illut pioreersut / 
Eksisterende bygninger

Pisunnaat aqqutaat 
/ Stiforbindelse

Pinnguartar  

Kussineq/Grøft 

/ Legepladser

X
X

Ilanngussaq 2 / Bilag 2 
Aaqqissuussamik pilersaarut / Dispositionsplan 

 Uuttuut 1:2000 / Mål 1:2000

 
A4

0 m 40 m 60m 80m 100m

KOMMUNEQARFIK SERMERSOOQ
mut Avatangiisinullu Ingerlatsivik

Forvaltning for Anlæg og Miljø

Kommunimut pilersaarummut tapiliussaq 2C3-1
Kommuneplantillæg 2C3-1

/
Mulighed for udhæng over kyststien

P

1

2

8

3

4
5

6







7

MULIGHED F

ANGALLATINUT TALIFFISSIANIK NUTAANIK 
PILERSITSINISSAMUT PERIARFISSAQARPOG

OR UDLÆG
AF NYE BÅDBROER

EKS. BÅDBROER

D

C

A

B





























So
rla

at



Borgmester Anniitap Aqquserna



Ilanngussaq 3, Assilialiaq Talittarfiusami   
Bilag 3, Illustration af havnefront 

A4

KOMMUNEQARFIK SERMERSOOQ
Sanarfinermut Avatangiisinullu Ingerlatsivik
Forvaltning for Anlæg og Miljø

